
Pasivno pušenje povećava 

rizik od karijesa kod djece

Prenošenje bakterija iz usne šuplji-

ne, zajedno sa ishranom i oralnom 

higijenom, pokazalo se veoma važ-

nim u etiologiji zubnih karijesa kod 

dojenčadi u velikom broju istraži-

vanja. S obzirom na činjenicu da 

određene higijenske navike igraju 

ogromnu ulogu u sprječavanju naj-

učestalijih oralnih bolesti, naučnici 

sa Oulu univerziteta imali su cilj 

istražiti vrste i kompleksnost takvih 

navika sa grupom majki u Finskoj.

Tokom istraživanja procijenjeni 

su znanje o zdravlju i higijenske 

navike 313 majki beba mlađih od 

tri godine. Informacije o rutinskim 

navikama u vezi sa oralnim zdrav-

ljem kao što su dijeljenje kašike sa 

djetetom, čišćenje bebine cucle svo-

jim ustima te ljubljenje bebe u usne 

su prikupljenje putem upitnika. 

Prikupljeni su, takođe, podaci o na-

vikama majki u vezi sa četkanjem 

zuba, konzumiranjem cigareta, go-

dinama i nivoom obrazovanja.

Najučestalija zdravstvena navika 

povezana sa prenosom bakterija iz 

majčinskih usta u djetetova usta, 

koja je zabilježena, jeste ljubljenje 

djeteta u usta. Ovu praksu je zabi-

lježilo 38% učesnica u istraživanju. 

Druga po redu stavka koja je pri-

kupila 14% jeste dijeljenje kašike sa 

djetetom prilikom hranjenja. Nasu-

prot tome, nijedna majka nije zabi-

lježila da čisti cuclu djeteta svojim 

ustima, dok je 11% majki vjerovalo 

da se bakterije ne mogu nikako pre-

nijeti sa majke na dijete. Rezultati 

istraživanja su dalje pokazali da su 

generalne higijenske navike u vezi 

sa godinama i nivoom obrazovanja 

majki. Starije i obrazovanije majke u 

grupi su pokazale povezanost sa po-

našanjem koje se smatra optimalnim 

kao što je nekonzumiranje cigareta i 

četkanje zuba dva puta dnevno.

Iznenađujuća činjenica jeste da 

higijenske navike u vezi sa prenoše-

njem bakterija, kao što su dijeljenje 

kašike sa djetetom i ljubljenje dje-

teta u usne, nisu pokazale nikakvu 

vezu sa godinama i nivoom obrazo-

vanja majki. Prema riječima nauč-

nika, ovo nagovještava da je fi zički 

kontakt i uzajamno zadovoljstvo 

u ranoj majka-dijete interakciji od 

većeg značaja za majke učesnice 

istraživanja, nego postojeće znanje 

o oralnom zdravlju. 

Kako je i pokazao veliki broj 

istraživanja, djeca dobiju infektiv-

ne agense koji su čvrsto povezani 

sa zubnim karijesom, kao što je 

Streptococcus mutans, isključivo 

od svojih majki. Stoga, smanje-

no prenošenje majčinskih oralnih 

bakterija tokom izbijanja mliječnih 

zuba kod djeteta od 6. do 12. mje-

seca bi moglo pomoći sprječavanju 

ili odgađanju stvaranja bakterijskih 

kolonija na duži vremenski period  

te bi se tako smanjio rizik od karije-

sa kod djece.

Imajući to na umu, fi nski naučni-

ci su predložili da se u zdravstvenoj 

edukaciji akcenat stavi na podu-

čavanje o izbjegavanju prenošenja 

bakterija od majki djeci tokom pro-

cesa hranjenja u budućnosti. 

Istraživanje pod naslovom „Oral-

ne higijenske navike i prenošnje 

bakterija sa majki na djecu: Istraži-

vačka studija“ objavljeno je 3. jula u 

časopisu BMC Oral Health. DT

Bakterije iz majčine usne šupljine predstavljaju 
opasnost za djecu
OULU, Finska: Srdačnim poljupcem u usne, dijeljenjem kašike dok jedu sladoled, roditelji bez imalo razmišljanja 
izlažu svoju djecu potencijalnim štetnim oralnim bakterijama svakog dana. Istraživanje sprovedeno u Finskoj poka-
zuje iznenađujuću činjenicu da roditelji to rade iako znaju da ne bi trebali.

Higijenske navike kao što su dijeljenje kašike prilikom ručka igraju veliku ulogu u sprječavanju ili, upravo 
suprotno, u prenošenju učestalih oralnih bolesti. (Fotografi ja: Gelladilemma/Shutterstock)

Poštovane kolegice i kolege,

Iza nas je još jedna prilično teška godina. Što ju je obilježilo u den-

talnom svijetu Bosne i Hercegovine? Može se reći da je to bila teška 

borba za opstanak privatne prakse, nesređena situacija u javnoj sto-

matološkoj praksi te stalna konfrontacija sa zakonodavnim i inspek-

cijskim organima.                                     

Pred nama stoji korjenita izmjena zdravstvenog  sistema gdje svi 

mi kao nositelji stomatološke zaštite građana federacije BiH, moramo 

dati doprinos da se u tome sistemu nađe mjesto i za stomatologiju. Ne 

smijemo dopustiti da nas po tko zna koji put, neobrazovani a politički 

osviješteni pojedinci i administracija izigraju te novac namijenjen sto-

matolozima preusmjere u neka druga područja te zloupotrijebe prav-

dajući se višim interesima.

Nadam se da ćemo se svi u ovoj situaciji snaći. Na ekonomskom 

polju realno je očekivati još težu godinu i zato Vam od srca želim

Sretnu i poslovno uspješnu Novu 2016. godinu.

RIJEČ UREDNIKA

Za istraživanje je angažovano 460 

studenata i studentica sa dva uni-

verziteta u Hong Kongu koji su 

odgovarali na upitnik koji sadrži 73 

stavke mjerenja dentalne anksio-

znosti izazvane stimulansom. Fak-

tor analiza odredila je sedam fakto-

ra za DAPS: stomatološki pregled, 

injekciju, bušenje, operacija, empa-

tija, uočen nedostatak kontrole te 

kliničko okruženje.

U podgrupi od 160 učesnika 

injekcije i hirurški zahvat su iden-

tifi kovani kao sredstva koja izaziva-

ju anksioznost. Iako nije statistički 

značajno otkriće zaključeno je da 

su ispitanice ženskog spola poka-

zale znatno viši stepen anksioznosti 

kada su u pitanju injekcije, opera-

cija i brušenja, dok su ispitanici 

muškog spola pokazali veću anksi-

oznost u vezi sa uočenim nedostat-

kom kontrole, empatije i stomato-

loških pregleda. 

Pored toga, istraživači su otkrili i 

da uočeno ponašanje stomatologa 

ima značajan uticaj na izražavanje 

i razvijanje straha kod pacijenata 

pokazujući time da je odnos sto-

matolog-pacijent usko povezan sa 

pacijentovim osjećajem sigurnosti i 

kontrole tokom tretmana.

Istraživači su zaključili da DAPS 

pokriva širok spektar pacijentskih 

individualnih anksioznosti u vezi 

sa stomatologijom te može funkci-

onisati kao podloga za dalju procje-

nu kako bi se napravio dodatak za 

početno istraživanje. Ovo bi moglo 

omogućiti identifi kaciju pacijena-

ta sa velikim strahom tako da se 

može usredotočiti na uzrok njiho-

vog straha, a samim tim i rješavanje 

problema. 

Istraživanje pod naslovom „Kre-

iranje Skale za dentalnu anksio-

znost: Početničko istraživanje u 

Hong Kongu“ objavljeno je u sep-

tembru kao članak časopisa Journal 

of Dental Sciences. DT

Najveći nivo anksioznosti 
izazivaju injekcije i operacije
HONG KONG: Dentalna anksioznost je jedna od najvećih prepreka u pružanju dentalne 
brige. Iako je opšte poznato da je strah od stomatologa u uskoj vezi sa pacijentovim prethod-
nim lošim iskustvima u stomatološkim ordinacijama, dostupan je veoma mali broj naučnih 
istraživanja o stvarnim uzrocima dentalne anksioznosti. Istraživači su sada kreirali Skalu 
dentalne anksioznosti (eng. DAPS) koja mjeri nivo na kojem se javlja anksioznost uzrokova-
na određenim dentalnim stimulansom. 

Program prevencije i edukacije o oralnom zdravlju osnovnoškolaca u BiH

Zubomobil u BiH – Projekat koji 
otklanja strahove i ruši predrasude 

Nakon što je u maju i junu Orbit u 

BiH sproveo sveobuhvatnu kampa-

nju s ciljem prikupljanja sredstava 

za opremanje mobilne stomatološ-

ke stanice, Zubomobil je uspješno 

„rođen“ i početkom nove školske 

godine započeo svoj put po bh. 

gradovima i osnovnim školama. 

U protekla dva mjeseca oko 50 

škola je ugostilo ekipu iz Zubo-

mobila, a skoro 7000 mališana je 

prošlo preventivni pregled stoma-

tologa. Za hrabrost su nagrađeni 

diplomama i paketićima s po-

klonom, što je mališane posebno 

razveselilo. Kako je nelagoda od 

stomatologa u ovom uzrastu uvri-

ježena, ekipa Zubomobila se po-

trudila da, kroz kratke edukacije 

koje su održali osnovnoškolcima i 

njihovim nastavnicima, otkloni sve 

strahove, ali i sruši česte predrasu-

de starijih da je posjeta stomatolo-

gu neophodna samo kada dođe do 

problema, često zanemarujući važ-

nost preventivnih pregleda. 

Pored osnovnih škola, Zubomo-

bil je posjetio i SOS Dječije selo u 

Gračanici i Sarajevu. „Želimo da 

se iskreno zahvalimo na pruženoj 

prilici da se djeca zabave i nauče da 

je zdravlje zubi važno. Cijela ekipa 

je super. Djeca su se brzo sprijate-

ljila s njima, a neki su čak i asistirali 

pri pregledima. Zubomobil je unio 

radost u naše selo i nadamo se da 

će nas opet posjetiti. Preventiva je 

najvažnija i zato će svi nastaviti da 

redovno i pravilno peru zubiće“, 

poručili su iz SOS Dječijih sela.

Ovaj projekat je nastao u uskoj 

saradnji kompanije Orbit sa Sto-

matološkom komorom FBiH i 

Udruženjem doktora stomatolo-

gije RS koji su, pored stvarne po-

trebe da se ovakav i slični eduka-

tivni projekti posvećeni zdravlju 

naše djece češće sprovode u Bosni i 

Hercegovini, kao argument za pro-

jekat podvukli i činjenicu da nad-

ležne institucije u ovom trenutku 

ne raspolažu podacima o stvarnom 

stanju ortodoncije i oralnog zdrav-

lja djece u dobi od 8 do 10 godina. 

Konačni rezultat projekta „Žvači za 

promjene“ i Zubomobila će, stoga, 

biti i ozbiljan nacionalni uzorak, 

na kojem se dalje mogu temeljiti 

strategije koje će služiti za preven-

ciju i poboljšanje stomatološkog 

zdravlja.

Sudeći po raspoloženju djece i 

odraslih koji su učestvovali u pro-

jektu, Zubomobil će uskoro nasta-

viti sa svojim aktivnostima. DT

Neinvazivni adhezivni radovi (Tehnika trake – direktna estetika)

3D kompozit – zatvaranje dijasteme 
i biomimetički efekti

Izrada mock-upa za 
vizualizaciju krajnjeg 
rezultata i izrada 
silikonskog ključa

Za postizanje proporcija pri-

rodnog izgleda, nužno je pripre-

miti mock-up. Priprema se kako 

slijedi: kompozitni akrilaz u boji 

opakerskog dentina nanosi se na 

nekondicioniranu (nejetkanu ili 

nespajanu) zubnu površinu (slika 

2). Nakon svjetlosne polimeriza-

cije vidi se je li odabir boje točan 

i može li se prilagoditi završnom 

radu. Kako bi radovi bili prirod-

nog izgleda, omjeri duljine i ši-

rine trebaju se već vizualizirati 

mock-upom. Proporcije zuba an-

tagonista mogu se oponašati i po 

potrebi ispraviti. Završno se izra-

đuje otisak mock-upa s lingvalne / 

Slika 1: Početni izgled interdentalne dijasteme između zubi 12 i 13. Slika 2: Kompozitna boja dentin AO3 koristi se za izradu mock-upa. Uloga mock-upa je vizualizirati rezultat terapije te izraditi silikonski ključ koji se koristi kao dizajnerski alat. Slika 3: Otisak palatinalnog 
i incizalnog područja iz silikona. Pacijentica grize na vaterolu postavljenu u stražnjem području. Slika 4: Palatinalna površina i interdentalne strukture jasno su vidljivi na silikonskom ključu. Slika 5: Zagriz na stražnju stranu silikonskog ključa sa suprotnim zubima, što će 
osigurati točno repozicioniranje ključa. Slika 6: Repozicioniranje silikonskog ključa nakon odstranjenja mock-upa. Otisak interdentalnih područja jasno je vidljiv. Slika 7: Caklina se hrapavi oscilirajućom EVA glavom. Slika 8: Prozirna traka postavlja se u sulkus i oko palati-
nalne strane zuba. Optimalno postavljanje silikonskog ključa može se osigurati molbom pacijentu da zagrize u već izrađeni otisak na stražnjoj strani silikona. Slika 9: Zagrizom se fi ksira silikonski ključ. Heidemannovom špatulom otvara se područje. Slika 10: Nanosi se tekući 
kompozit te se traka uvlači u željenom smjeru pomoću kliješta. U incizalnom području kompozit se oblikuje vrhom sonde. Slika 11: Završni sloj Junior Enamel boje. Slika 12: Oblikovanje pomoću EVA instrumenata. Slika 13: Izgled incizalnih struktura. Slika 14: Uvećani zub.
Slika 15. Proporcije prirodnog izgleda s padajućim distalnim incizalnim bridom. Incizalna širina je stoga vizualno smanjena. Slika 16: Fiksiranje trake. Slika 17: Otvaranje interdentalnog područja. Slika 18: Nanošenje tekućeg kompozita boje AO3. Slika 19: Završeni i polirani 
radovi. Interdentano kontaktno područje je nadomješteno. Slika 20: Šira perspektiva pokazuje harmoničnu integraciju izrađenog kompozitnog rada. Slika 21: Slika 6 tjedana nakon terapije. Potpuno zatvaranje interdentalnog razmaka uz anatomsko oblikovanje interdentalne 
papile. Incizalni rub je modifi ciran kako bi se u obzir uzele funkcijske kretnje. Prilagodba boje na okruženje izgleda vrlo prirodno.

Ulf Krueger-Janson, Frankfurt am Main, Njemačka

Adhezivni radovi često su najlakši način ispravljanja estetski 
neodgovarajućih položaja zuba. Ovaj postupak uključuje brzu i 
jednostavnu metodu, koja omogućuje izradu radova usklađenih 
proporcija. Ovaj isključivo dodatni tretman je vrlo dobro prihvaćen 
kod pacijenata, jer mu je rezultat brza i estetski ugodna promjena. 
Postupak korak po korak za izradu prirodnog izlaznog profi la 
opisan je u nastavku. Glavni alati su silikonski index i prozirna 
matrična traka.

palatinalne strane (slika 3), kako bi 

se postigao dizajnerski alat poznat 

kao silikonski ključ/indeks (slika 

4). Silikonski ključ pokazuje pala-

tinalna područja mock-upa. Stoga 

je važno osigurati da se palatinalne 

te osobito interdentalne strukture 

oblikuju sukladno anatomskim 

kriterijima, čak i tijekom prepara-

cije mock-upa. Za postizanje bo-

ljeg prianjanja i položaja silikonske 

matrice za kasniju fazu terapije, pa-

cijent treba zagristi dvije vaterole 

u stražnjem području. Pacijentica 

može također zagristi direktno o 

stražnju stranu silikonskog ključa 

(slika 5), kako bi se osiguralo bolje 

repozicioniranje.

Interdentalna područja treba 

precizno oblikovati, budući da 

imaju važnu ulogu u kasnijoj izra-

di izlaznog profi la. Kada se pro-

vjeri silikonski ključ za osiguranje 

savršenog položaja (slika 6), ti se 

anatomski elementi mogu revidi-

rati. Središnja linija te linije oblika 

trebaju biti jasno vidljive.

Neinvazivno 
zatvaranje dijasteme 
postupkom za 
kompozit

Za preparaciju rada, vestibular-

ne i interdentalne površine zubi 

ohrapavljane su oscilirajućom 

EVA glavom, kako bi se povećalo 

adhezivno spajanje te odstranile 

nečistoće ili demineralizirane ca-

klinske strukture (slika 7). Pomoću 

fi nog dijamantnog svrdla prema-

zanog samo na jednoj strani, malo 

subgingivno područje također se 

može ohrapaviti. To treba izvršiti 

bez iritacija ili krvarenja gingive. 

Nakon toga slijedi retrakcija gin-

give. Kako bi se omogućio rad bez 

iritacija, potreban je retrakcijski 

konac veličine 0. Sljedeći korak je 

postavljanje prozirne matrice oko 

zuba koji se nadomješta (slika 8).

Prozirna traka se utisne u sulkus 

dalje od palatinalne strane po-

moću silikonskog ključa na zubu. 

Prethodno se silikonski ključ pri-

lagodi u incizalnom području 

kako bi se spriječila deformacija 

trake.

Distalna papilla zuba 12 se po-

miče primjenom pritiska. (slika 9) 

Tako se stvara otvoreni prostor za 

izradu novog, šireg izlaznog pro-

fi la. Jetkanje se provodi suklad-

no uputama proizvođača. Gel za 

jetkanje se nanosi kistom na uske 

prostore oko trake kako bi se omo-

gućilo optimalno jetkanje na svim 

površinama. Isti postupak koristi 

se za spajanje. Nakon kondicio-

niranja, traka se utisne u željeni 

položaj pomoću Heidemannove 

špatule te se nanese prvi sloj teku-

ćeg materijala opakerske dentin-

ske boje (G-aenial Universal Flo 

AO3, GC) (slika 10). Vrhom sonde 

materijal se prvo postavi na palati-

nalnu površinu te se zatim nanosi 

na interdentalno područje. Važno 

je osigurati da se ne nanosi previše 

materijala, kako bi se omogućilo 

nanošenje novog sloja kompozita. 

Budući da silikonski ključ drži tra-

ku, može se povući u željeni polo-

žaj uz pomoć pincete.

Oblik kompozita u incizalnom 

području može se modifi cirati 

sondom. Kako je prikazano na slici 

10, materijal se također može pri-

lagoditi u subgingivnom području.

Time je završen primarni izgled 

izlaznog profi la. Sljedeći mate-

rijal koji se nanosi je sloj opakne 

dentinske boje AO3 kompozita u 

obliku paste (G-ænial Anterior, 

GC), čime se završava distalni dio 

rada. Završni sloj kompozita izra-

đuje se pomoću polutranslucen-

tnog materijala, u ovom slučaju 

JE Junior Enamel boje (G-ænial 

Anterior, GC). Taj polutranslucen-

tni sloj oponaša bjelkasto translu-

centno područje u aproksimal-

nim područjima prirodnih zubi 

(slika 11).

Završni oblik se izrađuje EVA 

instrumentom, te se rad polira. Taj 

postupak uzrokuje atraumatsku 

transformaciju interdentalne papi-

le. Čak i nakon poliranja nije utvr-

đena iritacija tkiva (slika 14 i 15).

Za zub 13 širenje se provodi 

istom tehnikom. Traka se ponovno 

omota oko zuba (slika 16 i 17) te se 

fi ksira pomoću silikonskog ključa. 

Tekući materijal također se nanosi 

na mezijalno područje i postavlja 

pomoću trake (slika 18). Nakon 

poliranja može se ocijeniti boja. 

Budući da zub dehidrira tijekom 

procesa restauracije, zubna struk-

tura će izgledati svjetlija na kraju 

terapije u usporedbi s prirodnim 

zubom. Konačni rezultat nakon 6 

tjedana (nakon rehidratacije) po-

kazuje dobru prilagodbu boje. 

Zaključak

Nadomještanjem incizalnih 

bridova oba zuba, mogle su se re-

konstruirati idealne proporcije. 

Širenje i zatvaranje interdental-

nog prostora neupadljivo integrira 

zubno okruženje. Uz kombinaciju 

tekućeg kompozita i kompozita u 

obliku paste i kreativne tehnike, 

postupak nadomještanja postao je 

brz i praktičan. Omogućujući bo-

lju prilagodbu kompozita subgin-

givnom području, tehnika trake 

omogućila je izradu prirodnog 

izlaznog profi la. Ovaj direktni i ne-

invazivni pristup (tehnika trake – 

direktna estetika) nudi brze rezul-

tate i pokazao je savršenu estetsku 

integraciju.

“Objavljeno u GC Get Connec 

ted4 IDS 2015, ljubaznošću dr. Ulf 

Krueger-Janson.’’ DT

Ulf Krueger-Janson

je potpredsjednik Njemačkog društva za restaurativnu i rege-

nerativnu stomatologiju. Ulf Krueger-Janson je certifi cirani 

član Europskog društva CD-a, član je “Nove Grupe “ i drugih 

skupina eksperata, kao što su Njemačko udruženje za estetiku 

(DGÄZ) te Njemačko udruženje za konzervativnu stomato-

logiju (DGZ). Ima više od 15 godina iskustva u radu sa su-

stavima iz pune keramike i kompozitnim tretmanima. Upo-

raba inovativnih digitalnih tehnika za pronalaženje rješenja i 

planiranje terapije trenutačno su u fokusu njegove dentalne 

metodologije. Autor je različitih međunarodnih publikacija 

te je niz godina trener i predavač kod kuće i u inozemstvu. 

Docent je za magistarski studij (MSc). U 2010. godini objavio 

je knjigu 3D kompozit.

O AUTORU:

“

“

““

“

“

Važno je osigurati da 

se palatinalne te 

osobito interdentalne 

strukture oblikuju 

sukladno anatomskim 

kriterijima, čak i 

tijekom preparacije 

mock-upa

Važno je osigurati da 

se ne nanosi previše 

materijala, kako bi se 

omogućilo nanošenje 

novog sloja kompozita

Ovaj direktni

 i neinvazivni 

pristup (tehnika 

trake – direktna 

estetika) nudi brze re-

zultate i pokazao 

je savršenu estetsku 

integraciju.

Poznata po resortima sa termal-

nim izvorima, Mađarska je po-

stala najznačajnija destinacija 

medicinskog turizma za plastičnu 

hirurgiju i stomatološke tretma-

ne. Pružatelji medicinskih uslu-

ga u Mađarskoj ostvaruju veći 

dio dionica evropskog medicin-

skog turizma privlačeći turiste iz 

Danske, Njemačke, Italije, Rusije, 

Skandinavije, Švicarske i Velike 

Britanije. 

Tek nedavno je Asocijacija me-

dicinskog turizma, neprofi tna 

međunarodna asocijacija za medi-

cinski turizam i svjetsku industri-

ju zdravstvene brige, uspostavila 

partnerski marketing u Mađar-

skoj s ciljem podizanja svijesti o 

visokom zdravstvenom nivou i 

zdravstvenim uslugama koje su 

dostpune u ovoj državi Centralne 

Evrope.

Rastući broj pacijenata traga za 

stomatološkim tretmanima u ma-

đarskom glavnom gradu, Budim-

pešti, zbog pristupačnih cijena tre-

tmana i letova iz Evrope, širokom 

spektru unaprijeđenih stomatološ-

kih tretmana, modernih i savreme-

nih ustanova kao i termalnih spa-

resorta te brojnih drugih evropskih 

turističkih atrakcija. Međutim, čini 

se da je ušteda novca ključni fak-

tor: najbolji plastični i stomatološ-

ki hirurzi u Budimpešti nude tre-

tmane koji koštaju od 40 % do70 

% manje u odnosu na tretmane u 

skandinavskim državama, Velikoj 

Britaniji i SAD-u, izvještava Visi-

tandCare.com.

„Kao rezultat naše velike investi-

cije u mađarske pružatelje zdrav-

stvenih usluga ostvarili smo veliki 

profi t od njihovog raznolikog isku-

stva sa međunarodnim pacijen-

tima. Zajedno sa unaprjeđenjem 

našeg sistematskog soft vera koji 

uključuje mjerenje iskustva, zna-

nja i vještina, težimo ka ostvari-

vanju neprikidnog rasta profi ta u 

2015. godini za sve naše partnere 

koji pružaju zdravstvene usluge“, 

objasnio je Brandie Umar, izvršni 

direktor VisitandCare.com-a.

VisitandCare.com ima cilj po-

moći pojedincima širom svijeta 

da lociraju doktore, uporede kvote 

besplatnih medicinskih tretmana 

te da dobiju najpristupačniji me-

dicinski tretman na destinaciji po 

njihovom izboru. Kompanija nudi 

i pristup odabranim doktorima 

i bolnicama specijaliziranim za 

neplodnost, plastičnu hirurgiju, 

kozmetičku stomatologiju, laser-

ske operacije očiju, transplantaciju 

kose, operacije za odstranjivanje 

viška kilograma, operacije srca te 

brigu o karcinomima. DT

Uspjeh mađarskih stomatoloških 
klinika na tržištu medicinskog 
turizma
ČIKAGO, SAD: Stomatološka klinika i klinika plastične hirurgije u Mađarskoj se trenutno kotiraju veoma visoko u 
industriji medicinskog turizma sa značajnim porastom u prihodima tokom prve četvrtine 2015. godine, izvještava 
VisitandCare.com, web-stranica kreirana za pronalaženje i upoređivanje medicinskih tretmana. Međunarodna kom-
panija pokazuje da je na prihod njihovog partnera, mađarskog davatelja medicinskih usluga, pozitivno uticao razvoj 
obuke, ekspanzija tima i napredna tehnologija.

Veliki broj pacijenata želi stomatološki tretman u glavnom gradu Mađarske, Budimpešti, zbog prilagođenih cijena tretmana, modernih i savremenih ustanova te različitih turističkih atrakcija. 
(Fotografi ja: Teemu Tretjakov/Shutterstock)


